
Umsögn dómnefndar 
1-2 sæti, 150.000 kr. Öskjuhlíð, höf. Guðný Marta Guðlaugsdóttir 

Skýrar hugmyndir sem byggja á því að styrkja landfræðilega eiginleika svæðisins, undirstrika sérkenni 

Öskjuhlíðarinnar og tengsl þess við menningu og sögu.  Höfundur leggur fram margar góðar 

hugmyndir af tengingum,  hvíldarstöðum og almenna nýtingu svæðisins. Þó svo að dómnefnd sé efins 

um útfærslu á heitum laugum í tillögunni þá má taka vel í þá hugmynd um að nýta útsýni og heita 

vatnið í Öskjuhlíðinni.  Fagmannlega unnin, heilsteyptur hugmyndabanki. 

1-2, sæti, 150.000 kr. Herminjar í hlíðinni, höf. Magdalena Sigurðardóttir 

Mjög vel framsett hugmynd í máli og myndum um afmarkað og vel skilgreint viðgangsefni. Fram 

kemur hvernig varðveita megi og miðla sögu þeirra herminja  frá seinni heimsstyrjöldinni sem eru í 

Öskjuhlíðinni.   Skemmtilegar hugmyndir birtast í tillögunni um hvar að staðsetja megi leiksvæði, 

nestissvæði og aðra starfsemi í tengslum við herminjarnar og hvernig samtvinna megi þær og 

útivistarsvæði í Öskjuhlíðinni. 

3 sæti, 100.000 kr. Rathlaupabraut, höf. Rathlaupaklúbburinn Hekla 

Tillagan sýnir hugmynd að varanlegum rathlaupabrautum  í Öskjuhlíðinni sem nýst gætu 

reynslumiklum rathlaupurum, ferðamönnum, skólum eða hverjum þeim sem áhuga hafa á að spreyta 

sig í rathlaupi og til að gera Reykjavík fært að taka þátt í alþjóðlegri rathlaupakeppni.  Tillagan er  

skemmtilegt innlegg í þá hugmynd að auka útivistar-  og afþreyingarmöguleika í Öskjuhlíðinni án 

mikils inngrips þar sem skilti og stígar er það sem til þarf til þess að útbúa slíkar rathlaupabrautir.  

 

 

Aukaviðurkenningar, 50.000 hver 

Hugmynd að náttúruvísindaskóla og ævintýragarði,  Hildur Steinþórsdóttir 

Í þessari hugmynd koma fram margar góðar hugmyndir um hvernig efla megi mannlíf á svæðinu og er 

dómnefnd sérstaklega hrifin af þeim hugmyndum sem lúta að því að koma upp fræðslu og 

námssvæði fyrir nemendur á öllum aldri. 

Skemmtilegri Öskjuhlíð, Eirný Þórólfsdóttir og Garðar Adolfsson og dæturnar Hekla, Eyja og Katla 

Góðar hugmyndir um hvernig Öskjuhlíðin getur orðið áhugaverðari út frá sjónarmiðum barna. 

Dómnefndin er sérstaklega hrifin af hugmyndunum af skógarþrautabrautum og að byggja trjáhýsi í 

skóginum. 

Náttúru – og listaupplifunarstígar, Perla Dís Kristinsdóttir og Niklas Dahlström 

Tillagan er frumleg og skemmtileg ;  hugmyndir um  óhefðbundna stíga  í mismunandi hæðum þannig 

að gestir í Öskjuhlíð geti upplifað náttúru og skógarsvæði á nýjan hátt.  Framsetning er einföld og 

skýr. 



Hjólabrautir í Öskjuhlíð, Arnaldur Gylfason, Kári Halldórsson, Rúnar Theodórsson, Böðvar Þórisson 

Í tillögunni koma fram góðar hugmyndir að mismunandi hjólastígabrautum og svæðum sem geta nýst 

stækkandi hópi fólks sem hefur áhuga á tæknilegum fjallahjólreiðum.  Í tillögunni má sjá ábendingar 

um hvernig slíkar brautir geti tengst annarri útivist í Öskjuhlíðinni. 

Útivistarsvæðið Öskjuhlíð, Edda Ýr Garðarsdóttir og synirnir Nökkvi og Garðar Logi 

Í tillögunni koma fram ýmsar hugmyndir um hvernig Öskjuhlíðin geti nýst sem leiksvæði fyrir börn og 

fullorðna.  Dómnefndin er sérstaklega hrifin af fjölbreyttum hugmyndum um  leiksvæði og  leiktæki 

sem falla inní skógarumhverfið og tengjast vel sjálfbærni og umhverfisjónarmiðum. 

Gróður í Öskjuhlíð, Kristbjörn Egilsson 

Margar góðar hugmyndir eru í þessari tillögu sérstaklega er varða hugmyndir um frekari  þróun 

gróðurssamfélags Öskjuhlíðarinnar.  Þetta eru m.a.  hugmyndir um verndun túns á kollinum, heftun 

ágengra tegunda,  grisjun og gróðursetningar með það að markmiði að gera gróður Öskjuhlíðarinnar 

verði fjölbreyttari.  Tillaga höfundar er í heild sinni prýðilega framsett og skilgreind. 

Fróðleikur, lesið- leikið-lært, Þorbjörg Jónsdóttir 

Í þessari tillögu má sjá góðar hugmyndir að því hvernig hægt er að betrumbæta og snyrta án þess að 

breyta miklu eða byggja nýtt.  Sérstaklega eru áhugaverðar hugmyndir um fræðslu, ekki síst þær er 

varða hjátrú, þjóðtrú og sagnir.  Raunhæfar hugmyndir sem auðvelt er að þróa og vinna með. 

 

 

 

 

 

 

 

 

 

 

 

 

 

 


